
KA.nr.400/22
GJYKATA KOMERCIALE E KOSOVES, Dhomat e Shkallés sé Paré, KA.nr.400/22
GJYKATA KOMERCIALE E KOSOVES, Dhomat e Shkallés sé Paré, Departamenti pér
Céshtje Administrative, gjyqtari Arben Toska, né konfliktin administrativ té paditésit “Lab-
Oil” ShPK me NUI 810800153 dhe seli né magjistralen Prishtiné-Shkup né Graganicé, i cili
pérfagésohet né bazé té prokurés nga avokati Gafurr Elsahni me seli né rrugén Néné Tereza nr.
34 né Prishting, kundér té paditurit Autoriteti Kosovar i Konkurrencés me seli né Prishting,
objekti i kontesti anulimi i aktit administrativ, pas seancés publike té shqyrtimit kryesor té datés
14.05.2024 né té cilén morén pjesé té dy palét, mé 1 shtator 2024 dha kété:

AKTGIYKIM

I.  Aprovohet kérkesépadia e paditésit “Lab-Oil” ShPK me NUI 810800153 kundér té
paditurit Autoriteti Kosovar i Konkurrencés dhe anulohen né térési pikat I., Il., V., dhe
V. té vendimit nr. 37/2020 té datés 06.05.2020 té komisionit té sé paditurit.

Il. Ky aktgjykim e z&vendéson aktin administrativ té anuluar si né pikén I. té kétij
dispozitivi.

1. Hedhet poshté padia e paditési Lab-Oil” ShPK me NUI 810800153 kundér té paditurit
Autoriteti Kosovar i Konkurrencés, né pjesén gé ka kérkuar anulimin e njoftimit mbi
konstatimin e gjendjes faktike nr. 40/20 té datés 31.01.2020 té sé paditurit, si dhe né
pjesén me té cilén ka kérkuar anulimin edhe té pikés Ill., t&¢ vendimit nr. 37/2020 té
datés 06.05.2020 té komisionit té sé paditurit.

ARSYETIM
I. Padia, kérkesépadia dhe pretendimet e paléve

1. Paditési pérmes padisé sé datés 21.05.2020 e ka iniciuar konfliktin administrativ kundér

té Paditurit me kérkesé pér anulimin e njoftimit mbi konstatimin e gjendjes faktike nr.

40/20 té datés 31.01.2020 té sé Paditurit, si dhe anulimin e térésishém té vendimit nr.

37/2020 té datés 06.05.2020 té komisionit té sé Paditurit.

. Gjykata e sheh té réndésishme té sgaroj se, i Padituri né kohén kur ishte dhéné vendimi

i goditur dhe éshté parashtruar padia, né bazé té Ligjit nr. 03/L-229 pér Mbrojtjen e
Konkurrencés, i ndryshuar pérmes Ligjit nr. 04/L-226 pér Ndryshimin dhe Plotésimin
e Ligjit nr. 03/L-229 pér Mbrojtjen e Konkurrencés (kétu e tutje LMK) quhej Autoriteti
Kosovar i Konkurrencés, ndérsa né tani sipas nenit 3 para. 4 té Ligji nr. 08/L-056 pér
Mbrojtjen e Konkurrencés quhet Autoriteti i Konkurrencés i Republikés sé Kosovés.
Duke gené se né vendimin e goditur pérdoret emértimi i vjetér i té Paditurit dhe me
géllim té identifikimit mé té lehté té aktit administrativ, gjykata vendosi ta pérdor
emértimin e té Paditurit, gé e kishte né ditén e dhénies sé vendimit té goditur.

Paditési né padi por edhe gjaté seancés sé shqyrtimit kryesor ka pretenduar se, vendimi
i goditur pérmban njé tekst té gjaté gé mbéshtetet né parafrazime dhe pérshkrimi nga
librat shkolloré dhe universitar, i parafrazon dispozitat ligjore, por nuk ka argumente
konkrete me té cilat do t& arsyetonte kundérshtimin né padi dhe vendimet té Paditurit.
Sipas tij, pretendimet e paragitura né konstatimin e gjendjes faktike nr.40/20 té datés
31.01.2020 dhe né vendimin nr.37/20 té datés 06.05.2020, nga ana i Padituri jané vetém
supozime té pabazuara né ligj dhe té pavértetuara né prova. Mé tutje ka shtuar se,
komisioni 1 té Paditurit nuk ka specifikuar se cila ka gené konkretisht marréveshja e
arritur apo praktikat e bashkérenduara nenin 4 para.1, pérmes té cilave éshté caktuar né
ményré té drejtpérdrejté apo té térthorté cmimet e blerjes apo shitjes apo ¢do kush tjetér
tregtimi nga Paditési dhe me cilat subjekte ekonomike konkretisht i ka béré kéto
marréveshje apo kéto praktika té bashkérenditura.

Paditési gjithashtu ka pretenduar se, me rastin e marrjes sé vendimit me té cilat
shqgiptohet masa ndéshkuese administrative né shumat té larta si né pikén 2 té
dispozitivit nuk mjaftojné vetém té béhen shpjegime teorike i pérkufizimit nga neni 3
dhe 4 té Ligjit pér Mbrojtjen e Konkurrencés, por duhet gé ¢cdo pretendim té vértetohet
edhe me provat konkrete. Né kété drejtim ka deklaruar se, komisioni i té Paditurit nuk
ka shpjeguar se cili éshté kufiri né mes té konstatimit se né ekonominé e tregu ¢mimi
pércaktohet nga ekonomia e liré dhe vendoset né ményré té pavarur nga ndérmarrja dhe
vlerésimit té tyre té Paditurit se ai ka caktuar ¢mimin e shitjes dhe mazhén e fitimit
bruto pér muajt néntor dhe dhjetor né ményreé té bashkérenduar me kompanité tjera, té

cilat operojné né tregun relevant né shitje me pakice.

| Padituri me pérgjigjen né padi, por edhe gjaté seancés sé shqyrtimit kryesor e ka
kundérshtuar kérkesépadiné dhe i ka kérkuar gjykatés qé ta refuzoj até si té pabazuar.
Ai né pérgjigje né padi ka deklaruar se veprimtaria e kompanive shpérndarése té
derivateve té naftés, shpesh né ményré direkte apo térthorazi té heshtur, bie ndesh me
rregullat e konkurrencés, né rastin konkret duhet té njoftohemi me kéto dy terma té
méposhtém té cilat shpjegojné efektin shkak-pasojé. Sipas tij, praktiké e bashkérenduar
éshté njé bashkérendim midis ndérmarrjeve, té cilat pa arritur fazén e nénshkrimit té
njé marréveshjeje zyrtare, me dijeni, kryejné bashképunim praktik pér té& shmangur
rrezikun e konkurrencés. Né kété drejtim ka sqaruar se, njé praktiké e bashkérenduar
mund té realizohet me kontakte té drejtpérdrejta ose té térthorta midis firmave, synimi
apo rezultati i té cilave éshté gé té ndikohet sjellja e tregut ose tu jepet informacion
konkurrentéve né lidhje me veprimet e ardhshme. Ndérsa, oligopolin e ka pérkufizuar
si strukturé tregu né té cilén ka shumé pak shités, té cilét e realizojné ndérvarésiné e
tyre, duke marré vendime strategjike gé mund té kené lidhje me ¢mimet, véllimin e
prodhimit ose cilésiné. Né lidhje me kété ka sgaruar se, né njé situate oligopoli, té gjitha
firmat e diné gé sjellja e tij né treg do té preké edhe shitésit e tjeré dhe sjelljen e tyre né
treg, rrjedhimisht té gjitha firmat i kané parasysh reagimet e mundshme té lojtaréve té
tjeré. Sipas tij, né rastet e konkurrencés, ky term pérdoret shpesh pér ato situata né té
cilat nj& numér i vogél shitésish t¢ médhenj dominojné né ményré té pérbashkét
strukturén e konkurrencés dhe njé bashkési shitésish té vegjél i pérshtaten sjelljes sé

tyre.

Mé tutje ka deklaruar se pretendimet e Paditésit pér shkelje té nenit 84 té Ligjit té
Procedurés sé Pérgjithshme Administrative dhe nenit 92 pika ¢ me vendim té goditur
jané té pabazuara dhe si té tilla jo relevante pér até, por edhe pér gjykatén, ndérsa,
objekti i inspektimit ishte monitorimi i tregut né sektorin e derivateve té naftés dhe
benzinés. Ka theksuar se, pretendimet se né vendimin e goditur éshté nxjerré njé
konstatim i pérgjithésuar duke i pérfshiré né kété vendim té gjitha ndérmarrjet &shté i
pasakté dhe gjykatén e vé né lajthitje, ndérsa listimi i paléve né proceduré ka té béjé me
transparencén dhe duke respektuar neni 6 Parimi i barazisé dhe mosdiskriminimit dhe

neni 7 Parimi i objektivitetit dhe paanésisé sipas Ligjit Nr. 05/L-031.

Pérvec késaj, ka deklaruar se nga deklarata e z. B.M. zbulohet se informacioni i marre
pér ¢mimet nga klientit, kemi te b&jmé me njé praktike té bashkérenduar gé realizohet

me kontakte té drejtpérdrejta ose té térthorta midis firmave, synimi apo rezultati i té

cilave éshté gé ndikohet sjellja né treg ose tu jepet informacion konkurrenteve né lidhje
me veprimet e ardhshme. Pérmendja e klientéve né deklaraté, ne nuk e dimé kush jané
ata klienté, ¢cfaré profesionesh kané apo jané menaxhere té kompanive tjera konkurrente
té naftés, té cilét né bisedé e sipér gjaté furnizimit me derivate té naftés, benzine,
shkémbejné informacione né lidhje me ¢mimet e derivateve té naftés dhe benzinés.
Sipas tij, né tregje té tilla, sjellja racionale dhe e pavarur e ndérmarrjeve mund té shpie
né sjellje paralele pa hyré né bashképunim, si dhe se ky fenomen shpesh referohet nga
ekonomistét si "bashképunim i fshehté i heshtur" ose "paralelizmi i ndérgjegjshém™.
Nga kéto veprime, sjellje konstatojmé se kjo praktiké éshté e bashkérenduar,
rrjedhimisht e kualifikon si marréveshje té heshtur, gjé qé ka ¢rregulluar konkurrencén
tregtare duke kryer shkelje nga nenin 4 para. 1 nénpara. 1 i LMK-sé.

Mé tutje ka shtuar se, Padités né padiné e tij nuk ka paraqgitur, bashkangjitur ndonjé
tabelé, grafikon, llogaritje tjetér matematikisht té sakté, statistika, pér té sfiduar punén
e Sekretariatit té Autoritetit, pérkatésisht Departamentit pér Mbikéqyrje té Tregut dhe

vendimin e goditur.

Pérvec késaj, ka deklaruar se megenése periudha e shkeljes sé kétij ligji éshté mé e
shkurtér se 6 muaj, ai e konsideron, si gjysmé viti dhe ndéshkimi aplikohet né
garkullimin pér periudhén korrik-dhjetor 2018, né pérputhje me neni 4. para. 4 té
Udhézimit Administrativ. Nr.01/2018 mbi kriteret pér shgiptimin e masés sé

sanksioneve administrative.

Pérfundimisht né pérgjigje né padi ka deklaruar se, sjellja e ndérmarrjeve né treg éshté
ndikuar si rezultat i njé "bashképunimi té heshtur”, ndérsa sjellja e bashkérenduar e
konkurrentéve né lidhje me ¢gmimet ka ndodhur heshturazi né formé té térthorté né mes
tyre, duke ndikuar né pércaktimin e ¢mimit dhe kushteve tjera tregtare me géllimin e
vetém pér té maksimizuar profitin e tyre né dém té qytetaréve té Kosoveés, gjé gé pér
até do té konsiderohet si interes publik. Sipas tij, ai i &shté referuar edhe praktikave né
pajtim me Direktivat e Bashkimit Evropian pér konkurrencén, sipas nenit 66 té Ligjit

nr.03/L-229 pér Mbrojtjen e Konkurrencés.

Né seancén e shqyrtimit kryesor ka deklaruar se, nuk géndron pretendimi i Paditésit se
ky vendim éshté nxjerré me shkelje té dispozitave té LPPA-sé pér shkak se vendimi
goditur éshté né pérputhje té ploté me nenin 46, 47, 48 t¢ LPPA-sé. Sipas tij, ai ka

konstatuar me vendimin e goditur se Paditési e ka shkelur Ligjin pér Mbrojtjen e

Konkurrencés pér shkak se i njéjti ka hyré né marréveshje té ndaluar dhe praktiké té
bashkérenduar me kompani té tjera, té cilat operojné né tregun relevant né shitje me
pakicé dhe shumicé té derivateve té naftés dhe benzinés. Né lidhje me kété ka sgaruar
se, kété e vérteton dhe forma e caktimit té cmimit apo mazha e fitimit pér muajt néntor
dhe dhjetor té vitit 2018, gjaté sé cilés pérkundér uljeve né bursés té gjitha kompanité
kishin shuméfishuar fitimin e tyre, né mesin e té cilave edhe Paditési. Né vazhdim ka
pohuar se, deri te ky vendim ka ardhur pas njé séré analizash nga ekspertét e saj,
monitorimi i tregut dhe lévizjet e kétyre ¢mimeve, prandaj gjaté procedurés hetimore
provat i ka kérkuar nga veté Paditési té cilat i jané siguruar dhe mbi bazén e té cilave
éshté vlerésuar ky rast dhe éshté shqiptuar masa administrative. Pér fund ka shtuar se,
vet fakti qé Paditési dhe subjektet tjera té shitjes sé karburanteve gjaté késaj periudhe e
kané rritur mazhén e fitimit, ndérsa né burés ¢cmimi i karburanteve ka pésuar rénie,
atéheré kjo nénkupton gé Paditési ka pasur marréveshje té bashkérenduar me subjektet

tjera pér shitjen e karburanteve pér caktimin e ¢gmimit té shitjes sé naftés dhe benzinés.

Il. Provat e administruara dhe gjendja faktike e konstatuar

12.

13.

14.

Me géllim té konstatimit té ploté dhe té drejté té gjendjes faktike, gjykata i aprovoi té
gjitha propozimet e paléve pér administrimin e provave. Né kété drejtim, né seancén
pér shqyrtimin kryesor u administruan provat si né vijim: konkluzioni me nr.01/19 té
datés 15.02.2019 i té paditurit; njoftimi i fakteve paraprake té konstatuara né proceduré
né emér té paditésit, me nr. 364/19 i datés 21.11.2019 i té paditurit; ankesa e paditésit
kundér njoftimit me nr. . 364/19 i datés 21.11.2019 i té paditurit; njoftimi pér
konstatimin e gjendjes faktike né emér té paditésit, nr. 40/20 i datés 31.01.2020 i té
paditurit; vendimi nr. 37/2020 i datés 06.05.2020 i té paditurit, si dhe shkresat e Iéndés
sé procedurés administrative, té cilat i Padituri i ka dorézuar me pérgjigjen né padi, né
bazé té nenit 37.3 i lidhur me nenin 43.1 té LKA-sé.

Gjykata pas analizimit té provat té cekura mé larté né kuptim té nenit 8 té LPK-sé dhe
duke i zbatuar rregullat e té provuarit nga neni 322 i LPK-sé lidhur me nenin 63 té

LKA-sé e konstatoi gjendjen faktike té pérshkruar mé poshté.

| Padituri mé 15.02.2019 pérmes konkluzionit nr. 01/19 e kishte filluar procedurén
hetimore administrative ndaj 16 shogérive tregtare, duke pérfshiré edhe Paditésin, pér

shkak té dyshimit pér ¢rregullim té konkurrencés né tregun e derivateve té naftés, né

5(19)



2020:057443

15.

16.

17.

18.

19.

Numri i léndés: 2020:057442
Daté: 01.09.2024
Numri i dokumentit: 06228815

kundérshtim me nenin 4 dhe nenin 11 té LMK-sé. Kété fakt gjykata e vértetoi pérmes

konkluzionit té cekur né kété paragraf.

Me té njéjtin konkluzion kishte kérkuara nga shogérité tregtare té pérfshira né pikén I.
té tij qé né afatin prej 30 ditéve t’ia dérgoj librat e blerjes nga data 01.01.2018 deri
31.12.2018; librat e shitjes nga data 01.01.2018 deri 31.12.2018; kontratat dhe aneks
kontratat e tenderéve té fituar prej datés 01.01.2018 deri 31.12.2018; marréveshjet ose
kontratat e bashképunimit me kompanité tjera né shitblerjen e derivateve té naftés;
¢mimin ditor (blerés dhe shités) té naftés dhe benzinés pér periudhén kohore nga data
01.01.2018 deri 31.12.2018, si dhe té dhéna tjera gé mund té kérkoheshin nga hetuesit
e té Paditurit.

Grupi i inspektimit i té Paditurit mé 18.07.2019 Kishte vizituar Paditésin né fshatin
Preoc té Gracanicés. Gjaté kétij inspektimi grupi i inspektimit i kishte parashtruar pyetje
pérfagésuesit té Paditésit lidhur me caktimin e ¢cmimit, marzhén e fitimi, bashképunimin
me konkurrentét, géndrimin e tij pér njé rregullator té naftétaréve etj. Kéto fakte
vértetohen nga procesverbali i sapo cekur, si pjesé e shkresave té Iéndés administrative.

Mé 20.12.2019 Paditési i kishte dérguar komentet e tij lidhur me njoftimin pér fakteve
paraprake té konstatuar né proceduré. Kété fakt gjykata e vértetoi pérmes vendimit té

goditur, ndérsa né shkresat e 1éndés nuk gjendet asnjé parashtresé e tillé.

Mé 21.11.2019 Departamenti pér Mbikéqgyrjen e Tregut népérmjet Sekretariatit té sé
Paditurit Kishte paragitur njoftimin me numér té protokollit 364/19 té fakteve paraprake
té konstatuara né proceduré pér Paditésin, ndaj té cilit ky i fundit mé 12.12.2019 kishte
paragitur ankesé. Gjykata e vértetoi kété fakt duke u mbéshtetur né njoftimin e paragitur
né kété paragraf.

| Padituri pérmes Departamentit pér Mbikéqyrjen e Tregut mé 31.01.2020 kishte
paraqgitur njoftimin nr. 40/20 pér konstatimin e gjendjes faktike pér Paditésin, pérmes
té cilit kishte konstatuar se Paditési né tregun pérkatés e ka ¢rregulluar konkurrencén
tregtare gjaté muajve néntor dhe dhjetor té vitit 2018, rrjedhimisht e ka shkelur nenin 4
para. 1 nénpara. 1 e LMK-s& meqgé Paditési né ményré té bashkérenduar me
ndérmarrjet tjera kané caktuar gmimin e shitjes me pakicé té produktit nafté dhe benziné
pér periudhén kohore té muajve néntor dhe dhjetor 2018. Pérmes njoftimit té pérmendur
né kété paragraf, gjykata e konstatoi kété fakt.

| Padituri mé 13.02.2020 kishte mbajtur seancén dégjimore, gjaté té cilés pérfagésuesit
e Paditésit kishin marré pjesé dhe verbalisht i jané pérgjigjur pyetjeve té komisionit té
sé Paditurit. Ky fakt rezulton nga transkriptim i procesverbalit, i nxjerré nga audio

incizimi i seancés dégjimore, i datés 13.02.2020.

Mé 06.05.2020 i Padituri e kishte dhéné vendimin nr. 37/2020, me té cilin (i) Kishte
konstatuar se Paditési e ka ¢rregulluar konkurrencén tregtare gjaté muajve néntor dhe
dhjetor 2018, rrjedhimisht ka kryer shkelje té nenit 4 para. 1 nénpara. 1 té LMK-sg, (ii)
Paditésit i ka shqgiptuar ndéshkim administrativ né shumé prej 3% té totalit té té hyrave
pér gjashté muajt e vitit 2018, konkretisht shumén né vleré prej 55,175.98€, (iii) ka
konstatuar se Paditési nuk e ka abuzuar pozitén dominuese né tregun individual ose
kolektiv, pérkatésisht nuk ka béré shkelje té nenit 11 té LMK-sé, (iv) e ka urdhéruar
Paditésin gé té ndaloj cdo veprim té métutjeshém sikur né pikén I. té vendimit gé ka té
béj me vendosjen e cmimeve né ményreé té bashkérenduar ose té heshtur me ndérmarrijet
tjera dhe ¢do veprim tjetér gé e crregullon konkurrencén, si dhe (v) ka caktuar se

vendimi hyné né fugi né ditén e nénshkrimit.

| Padituri né arsyetimin e vendimit té goditur fillimisht kishte sgaruar se procedurén
hetimore e ka filluar me vetinicativé, duke u bazuar né opinion e gjithmbarshém dhe
mediave, si dhe se pér kundér faktit se ¢mimi i naftés ka pésuar rénien né burseé,
megjithaté rénia nuk éshté reflektuar te shogérité tregtare qé merren me shitblerjen e
karburanteve. Gjithashtu, e ka sqaruar rrjedhén e procedurés administrative, duke cekur
palét e pérfshira, konkretisht Paditésin dhe 15 subjekte tjera té pérfshira né hetimin né
procedurén administrative. Si treg relevant e ka pércaktuar komplet territorin e
Republikés sé Kosovés.

Né arsyetimin e vendimit té goditur, i Padituri ka sqaruar se Paditési ka importuar 15
heré gjaté vitit 2018 (15 importe benziné apo 173,642:00 litra dhe 0 importe nafté apo
0.00 litra), gé sé bashku japin sasiné 173,642.00 litra, pér té cila importe nuk ka paguar
akcizé, kurse gjaté té njéjtit vit ka importuar 64,707,055.00 litra nafté dhe 1,724,788.00
litra benzine dhe gé né total jané 66,431,843.00 litra derivate pér vitin 2018. Né
arsyetim gjithashtu ka sqaruar se pjesémarrja e pérgjithshme e Paditésit né tregun e
naftés dhe benzinés éshté 10.37%, pjesémarrja e pérgjithshme né treg vetém pér nafté
éshté 11.48%, ndérsa pjesémarrja e pérgjithshme né treg vetém pér benziné éshté
2.25%.

Gjithashtu, i Padituri né vendimin e goditur ka sgaruar se ai éshté bazuar né nenin 66
té LMK-sé dhe punimin “Ekonomia dhe Marréveshjet e Heshtura” (anglisht: The
Economics of Tacit Collusion), i pérgatitur pér “DG Competition”, nga i cili e ka nxjerr

kuptimin pér marréveshjet e heshtura.

Né arsyetim té vendimit t€ goditur gjithashtu ka shprehur géndrimin gé népérmjet
analizave ekonomike dhe statistikore e ka provuar se ka pasur marréveshje té
bashkérenduar, rrjedhimisht marréveshje té heshtur ndérmjet shogérive tregtare né

proceduré.

Né kété drejtim, pér produktin nafté ka sgaruar se, gjaté analizés dhe pérpunimit té té
dhénave ka vérejtur se nga muaji janar i vitit 2018 deri tetor 2018 ¢mimi i blerés pér
litér ishte 0.93€, kurse ¢mimi shités pér litér ishte 1.01€, qé nénkupton se fitimi
bruto/litér ishte 0,09€, gjé qé éshté reflektuese me ¢cmimin e bursés botérore. Mé tutje
Kishte sgaruar se, pér muajin dhjetor té vitit 2018 ¢cmimi i bursés kishte rénie nga muaji
paraprak dhe po ashtu ¢mimi importues pér litér ishte péraférsisht i njéjté me muajin
shkurt té vitit 2018, gjegjésisht 0.94 € pér litér, ndérsa ¢mimi i shitjes ishte 1.11€ pér
litér, rrjedhimisht fitimi bruto pér litér pér muajin dhjetor ishte 0.17€, prandaj Paditési
nuk ka reflektuar me ulje té fitimit bruto pér litér karshi uljes sé ¢mimit té bursés dhe
¢mimit importues. Mbi kété bazé ligjore dhe faktike, i Padituri kishte vlerésuar se
Paditési e ka caktuar ¢gmimin shitjes dhe marzhén e fitimit bruto/litér pér majtin néntor
dhe dhjetor té vitit 2018, né ményré té bashkérenduar me ndérmarrjet tjera té cilat
operojné né tregun relevant, né shitje me pakicé, si formé e bashképunimit e cila
sanksionohet me LMK. Sipas té Paditurit, shogérité tregtare té citat operojné né tregun
relevant (shitje me pakice) nuk kané reflektuar né ményré individuale marré pér bazé
¢mimin e shitjes dhe fitimin bruto pér litér né muajin néntor dhe dhjetor, rrjedhimisht
ato kané pasur fitimin bruto pér litér péraférsisht 9% pér muajt janar deri tetor 2018,
ndérsa pér muajin néntor 2018 né ményré té bashkérenduar kané realizuar fitimin bruto
pér litér mesatarisht 60% dhe pér muajin néntor 2018 kané realizuar 124% mé shumé

fitim né raport me periudhén janar deri tetor 2018.

Ngjashém, edhe pér produktin benziné ka sqaruar se, nga muaji janar 2018 deri tetor
2018 mesatarja e fitimit bruto pér litér ka gené 0.13€ pér litér, ndérsa pér muajin néntor
2018 dhe dhjetor 2018 mesatarja e fitimit bruto pér litér ishte 0.27€. Né lidhje me kété
ka sqaruar se pér muajin shkurt 2018 ¢mimi blerjes pér litér ishte 0.92€, ndérsa fitimi

bruto pér litér ishte 0.13€, gjé qé éshté reflektuese me ¢cmimin e bursés botérore, ndérsa

pér muajin dhjetor 2018, gjaté té cilit cmimi i bursés, po ashtu edhe ¢mimi importues,
ishte mé i ulté se muajt paraprak, gjegjésisht 0.87€ pér litér, fitimi bruto pér litér gjaté
muajit dhjetor ishte 0.28€ pér litér, qé nénkupton se Paditési nuk ka reflektuar me ulje
té fitimit bruto pér litér karshi uljes sé cmimit té bursés dhe cmimit importues. Mbi kété
bazé ligjore dhe faktike, i Padituri kishte vlerésuar se Paditési e ka caktuar ¢mimin
shitjes dhe marzhén e fitimit bruto pér muajin néntor dhe dhjetor 2018, né ményré té
bashkérenduar me shoqgérité tjetra tregtare té cilat operojné né tregun relevant. Sipas té
Paditurit, shoqérité tregtare gé jané subjekt i hetimit konkret dhe operojné né tregun
relevant (shitje me pakicé pér benziné) nuk kané reflektuar né ményré individuale marré
pér bazé ¢mimin e shitjes dhe fitimin bruto pér litér gjaté muajve néntor dhe dhjetor, qé
nénkupton se ato kané pasur fitimin bruto pér litér péraférsisht 12% pér muajt janar deri
tetor 2018, ndérsa pér muajin néntor 2018 né ményré té bashkérenduar kané realizuar
fitimin bruto pér litér mesatarisht 108% dhe pér muajin dhjetor 135% ne raport me

periudhén janar deri tetor.

Mé tutje, ka arsyetuar se forma e caktimit té ¢mimit apo té marzhés né praktiké té
bashkérenduar nga ndérmarrjet cilat operojné né tregun relevant, éshté né kundérshtim

me nenin 4 paragrafi 1. 1 LMK-sé.

Pér fund, i Padituri né arsyetimin e vendimit té goditur ka shpjeguar ményrén e
llogaritjes sé sanksionit administrativ. Sipas tij, ai éshté mbéshtetur né nenin 56 para.l
nénpara. 1.1 dhe nenin 59 para. 2 dhe 4 t¢ LMK-sg, si dhe né nenet 3, 4 dhe 8 té
Udhézimit Administrativ nr.01/2018 mbi Kriteret pér Shgiptimin e Masés sé
Sanksioneve Administrative (kétu e tutje UA). Né kété drejtim, ka qartésuar se,
meqgenése periudha e shkelés sé LMK-sé éshté me e shkurtér se gjashté muaj, atéheré
si gjysmé viti duhet té trajtohet periudha kohore korrik deri dhjetor 2018, né pérputhje
me nenin 4 par. 4 te UA-sé, rrjedhimisht edhe ndéshkimi duhet té llogaritet pér kété

periudhé.

I Paditur 1 ka sqaruar se qarkullimi vjetor 1 Paditésit ishte 2,170,249.02€, nga e cila e
ka zbritur TVSh-né prej 15.254%, rrjedhimisht fitimin neto e ka llogaritur né
1.898.199.23€, té cilin e ka trajtuar si bazé ndéshkimore. Nga kjo bazé e ka llogaritur
3%, q¢€ ka rezultuar me shumén prej 55,175.98€.

Pérfundimisht, i Padituri ka arsyetuar se si njé rrethané lehtésuese e ka vlerésuar faktin
se palét kané bashképunuar me até gjaté procedurave dhe se asnjé palé nuk ishte
ndéshkuar mé paré pér ndonjé formé té c¢rregullimit té konkurrencés.

Pérvec késaj, gjykata gjithashtu véren se i Padituri né vendimin e goditur nuk ka
paragitur té dhéna lidhur me sjelljen subjekteve tjera té hetuara né procedurén
administrative, gmimet e shitjes me pakicé té naftés ose benzinés, e as marzhén e fitimit

neto ose bruto té subjekteve tjera té hetuara né procedurén administrative.

I11. Vlerésimi meritor i rastit

33.

34.

35.

36.

Gjykata pas i mori parasysh té gjitha pretendimet e ndérgjyqgésve, gjendjen faktike té
konstatuar, si dhe pas analizimit té dispozitave juridike té shqyrtuara mé poshté, erdhi
né pérfundim se kérkesépadia e Paditésit &shté e bazuar né ligj né raport me pikén 1.,
I1., IV., dhe V. té vendimit 37/2020 té datés 06.05.2020 té sé Paditurit, rrjedhimisht akti
administrativ i goditur duhet té anulohet né ato pjesé dhe ¢éshtja administrative duhet
té zgjidhet vet nga gjykata.

Né rend té paré, gjykata gjen se procedura administrative qé i ka parapriré aktit
administrativ té goditur éshté zbatuar né pérputhje me LPPA-né dhe dispozitat e
vecanta procedurale té LMK-sé. Gjithashtu, gjykata vé né pah se vendimi i goditur éshté
I hartuar sipas nenit 47 dhe 48 LPPA-sé. Pér mé tepér, gjykata gjen se i Padituri éshté
kompetent pér zhvillimin e procedurés administrativ dhe nxjerrjen e vendimit té

goditur.

Megjithaté, gjykata gjen se i Padituri né bazé té materialit provues gé ka pasur né
dispozicion né procedurén administrative, ka ardhur deri te pérfundimet e gabuara té
gjendjes faktike, si rezultat i té cilave e ka zbatuar gabimisht té drejtén materiale. Né
kété drejtim, gjykata rikujton se i Padituri kishte ardhur né pérfundim se Paditési sé
bashku me 15 shoqéri tregtare tjera té hetuara né procedurén administrative gé merren
me tregtiné e karburanteve né Kosové kané pasur marréveshje té ndaluar, gjegjésisht

ka pasur praktiké té bashkérenduar né caktimin e gmimeve.

Megenése shkelja konsiderohet té keté ndodhur né muajt néntor dhe dhjetor té vitit
2018, gjaté té ciléve ligj i zbatueshém ka gené Ligji 03/L-229 pér Mbrojtjen e
Konkurrencés (2010), i ndryshuar me Ligjin 04/L-226 pér Ndryshimin dhe Plotésimin

e Ligjit 03/L-229 pér Mbrojtjen e Konkurrencés (2014), atéheré gjykata té gjitha
vlerésimet juridike dhe faktike i ka béré né bazé té dispozitave té kétyre ligjeve.

Neni 4 i LMK-sé ka rregulluar si né vijim:
Neni 4
Marréveshjet e ndaluara

1. Ndalohen té gjitha marréveshjet ndérmjet dy ose mé shumé
ndérmarrjeve té pavarura, vendimet e marrura ne mes te shogatave té
ndérrmarjeve dhe praktikat e bashkrenduar té cilat kané pér géllim
ose mund té ndikojné né ményré té dukshme né crregullimin e
konkurrencés tregtare né tregun relevant e vecanérisht marréveshjet
qeé:

1.1. caktojné, né ményré té drejtpérdrejté ose té térthorté,

¢mimet e blerjes ose té shitjes, apo ¢do kusht tjetér tregtimi;

()

Nga pércaktimi ligjor i mé sipérm, rrjedh se ka shkelje té nenit té cituar mé lart nése (i)
ndérmjet shogérive tregtare ekziston njé marréveshje, vendim ose praktiké e
bashkérenduar, dhe (ii) ato shoqéri tregtare pérmes asaj marréveshjeje, vendimit ose
bashkérendimit caktojné drejtpérsédrejti ose térthorazi ¢mimin e blerjes, shitjes ose
ndonjé kusht tjetér té tregtimit né tregun relevant. Kéto kritere duhet té plotésohen

bashkérisht, pra té dyté né té njéjtén kohé.

Né rastin konkret, duke u bazuar né dispozitén e nenit 4 para. 1 nénpara. 1 té LMK-sé,
pér shkeljen e té cilit i Padituri e ka gjete pérgjegjés Paditésin, objekt i shqyrtimit gjaté
procedurés administrative ka gené vértetimin i faktit se Paditési a ka pasur praktiké té
bashkérenduar me shogérité tregtare tjera té hetuara né procedurén administrative,
lidhur me pércaktimin e drejtpérdrejté ose térthorté té cmimeve té shitjes sé naftés dhe
benzinés. Megenése i Padituri kishte ardhur né pérfundim se Paditési me shoqgérité tjera
tregtare ka pasur “praktiké té bashkérenduar”, at€heré gjykata do shtjelloj plotésimin e

kushtit té paré vetém né drejtim té késaj gjetjes.

LMK né nenin 3 para. 1 nénpara. 2 ka pérkufizuar se “Praktika e Bashkérenduar - njé
aktivitet qé ka té béjé me bashképunimin joformal né mes té dy ose mé shumé

ndérmarrjeve dhe gé nuk bazohet né njé vendim ose marréveshje formale”. Si¢ vérehet

nga ky definicion, pér té€ ekzistuar “praktika e bashkérenduar” nuk €shté e nevojshme
gé ndérmjet paléve té keté ndonjé marréveshje ose vendim formal lidhur me
bashképunimin e tyre, por éshté e mjaftueshme gé té keté njé aktivitet bashképunimi

joformal ndérmjet dy ose mé shumé ndérmarrjeve.

Né lidhje me kété, gjykata vleréson se né bazé té provave né shkresat e Iéndés né
procedurén administrative te i Padituri, nuk éshté vértetuar se Paditési ka pasur praktiké
té bashkérenduar me subjektet tjera té hetuara né procedurén administrative. | Padituri
né vendimin e goditur nuk ka sgaruar se né ¢faré forme éshté manifestuar bashképunimi
i Paditésit me subjektet tjera né proceduré, gjegjésisht cili ka gené aktiviteti lidhur me
bashképunimin jo formal. Megjithaté, gjykata né bazé té vendimit té goditur, pérgjigjes
né padi té sé Paditurit, shkresave té |&ndés administrative dhe argumenteve té sé
Paditurit gjaté procedurés sé konfliktit administrativ né kété gjykaté, véren se i Padituri
géndrimin e tij se Paditési e ka pasur praktiké té bashkérenduar me subjektet tjera té
hetuara né procedurén administrative e bazon né marzhén e fitimit neto gé e ka
konstatuar pér Paditésin pér muajt néntor dhe dhjetor té viti 2018 né krahasim me muajt
paraprak, e cila sipas té Paditurit ka ardhur si rezultat i mos reflektimit té Paditésit dhe
subjekteve tjera né procedurén administrative ndaj uljes sé ¢cmimeve né bursén
ndérkombétare. Né kété drejtim, gjykata né rend té paré gjen se, nga arsyetimi vendimit
té goditur nuk rezulton sjellja e shoqérive tjera tregtare té hetuara né procedurén
administrative, por vetém e Paditésit. Pra, gjykata né bazé té aktit administrativ té
goditur nuk arrin té kuptoj se sjellja e Paditésit né shitjen naftés dhe benzinés a ka gené
e njéjtésuar me sjelljen e subjekteve tjera né procedurén administrative, megenése né
arsyetimin e vendimit té goditur mungojné té dhénat pér sjelljet subjekteve tjera né
procedurén administrative. Késhtu, nga arsyetimi i aktit administrativ éshté e
pamundshme té kuptohet sjellja e subjekteve té tjera né procedurén administrative, me
géllim qé veprimet tyre té krahasohen me sjelljen e Paditésit. Konkretisht nuk dihet se
a e kané ulur apo jo ¢gmimin e shitjes sé naftés dhe benzinés subjektet tjera té hetuara
né procedurén administrative kur ka pas rénie té ¢mimit me shumicé té karburanteve
(cmimi blerés) dhe ato subjekte a e kané pasur té njéjtén marzhé té fitimit bruto ose
neto sikur Paditési, rrjedhimisht nuk mund té kuptohet se veprimet e Paditésit dhe
subjekteve tjera né procedurén a paragesin bashképunim. Pér kété gjykaté, pa kéto té

dhéna éshté e pamundshme té konstatohet se gmimet e naftés dhe benzinés, té cilat i ka

12 (19)



2020:057443

42.

43.

44,

45,

Numri i léndés: 2020:057442
Daté: 01.09.2024
Numri i dokumentit: 06228815

pasur Paditésit gjaté muajve néntor dhe dhjetor 2018 kané qgené té caktuara né

bashképunim jo formal me subjektet tjera né proceduré.

Né anén tjetér, fakti se Paditési dhe subjektet tjera né procedurén administrative jané
takuar né mbledhjet e Shogatés sé Naftétaréve nuk pérbén bazé té mjaftueshme pér té
ardhur né pérfundimin se ka pasur bashképunim ndérmjet Paditésit dhe anétaréve tjeré
té asaj shogate, né vecanti me subjektet tjera né procedurén administrative. Themelimi
dhe pjesémarrja né organizata té tilla pérvec qé éshté e ligjshme éshté edhe garanci
kushtetuese nga neni 44 té Kushtetutés sé Republikés sé Kosovés, rrjedhimisht nuk
mund té interpretohet si bashképunim mes subjekteve né proceduré me géllim gé té
pércaktojné cmimet né tregun pérkatés, pérderisa nuk déshmohet gartazi se ato takime
kané pasur pér géllim bashképunimin pér caktimin e ¢mimeve né ményré té

bashkérenduar.

Pér kéto arsye, gjykata gjen se né bazé té provave né procedurén administrative nuk
éshté vértetuar se Paditési ka pasur bashképunim joformal qé nuk bazohet né njé
vendim ose marréveshje formale me subjektet tjera né proceduré administrative, pra
nuk éshté vértetuar se Paditési ka pasur praktiké té bashkérenduar me subjektet tjera né

procedurén administrative, rrjedhimisht nuk plotésohet kushti i paré i cekur mé lart.

Lidhur me kriterin e dyté, konkretisht qé shogérité tregtare pérmes asaj marréveshjeje,
vendimit ose bashkérendimit té caktojné drejtpérsédrejti ose térthorazi ¢cmimin e
blerjes, shitjes ose ndonjé kusht tjetér té tregtimit né tregun relevant, gjykata gjen se,
né vendimin e goditur nuk éshté paragitur asnjé analizé se né ¢faré forme Paditési dhe
subjektet tjera té hetuara né proceduré administrative né ményré té bashkérenduar kané

tentuar ose i kané caktuar e gmimet e shitjes sé naftés dhe benzinés né tregun relevant.

Né rend té paré, né vendimin e goditur jané paragitur gmimet e shitjes sé naftés dhe
benzinés sé Paditésit, por mungojné té dhénat pér cmimet dhe marzhén e fitimit pér
subjekteve tjera té hetuara né procedurén administrative. Pér pasoj nuk mund té
kuptohet cili ka gené ¢mimi, me té cilin subjektet tjera né procedurén administrative
gjaté muajve néntor dhe dhjetor té vitit 2018 e kané shitur me pakicé naftén dhe
benzinén, ashtu gé té krahasohet ngjashméria e ¢mimeve té tyre me Paditésin.
Ngjashém, pér shkak t& mungesés sé té dhénave, nuk éshté e mundshme té kuptohet
marzha e fitimit e subjekteve tjera té hetuara né procedurén administrative, rrjedhimisht

nuk mund té vérehet se a éshté caktuar né ményreé té indirekte gmimi i shitjes me pakicé

i naftés dhe benzinés pérmes pércaktimit t&€ marzhés sé fitimit. Pra, edhe né kété rast
gjykata né bazé té vendimit té goditur e pati té pamundshme vérej njéjtésim e gmimeve
ose marzhés sé fitimit mes Paditésit dhe subjekteve tjera né procedurén administrative.

Lidhur me marzhén e fitimit, si formé e térthorté e caktimit t¢ ¢mimit dhe bazé pér
konstatimin e shkeljeve té nenit 4 para. 1 nénpara. 1 t¢ LMK-sé, gjykata sgaron se
lartésia e fitimit bruto ose neto nuk éshté pércaktues né konstatimin e shkeljes sé
dispozités sé sapo cekur, pérderisa nuk vértetohet se (i) Paditési dhe subjektet tjera né
proceduré kané marzhé té ngjashme té fitimit, dhe (ii) ¢cmimi i shitjes éshté pércaktuar

duke caktuar lartésiné e marzhés sé fitimit.

Pér vértetimin e té gjitha ¢éshtjeve relevante lidhur me konstatimin e shkeljeve nga neni
4 para. 1 nénpara. 1 t&é LMK-sé, pér té cilén i Padituri mund té shqgiptoj ndéshkime né
té holla, barra e provés i takon té Paditurit. Edhe pse LMK né asnjé dispozité té tij nuk
e ka rregulluar barrén e provés, megjithaté duke u bazuar né nenet 74 dhe 75 té
Marréveshjes pér Stabilizim Asociimin (kétu e tutje MSA) té lidhur ndérmjet
Republikés sé Kosovés dhe Bashkimit Evropian, Republika e Kosovés e merr pér
obligim gé ta pérafroj legjislacionin e saj me acquis-in e BE-sé dhe ¢do praktiké gé
éshté né kundérshtim me neni 75 té MSA-sé ta vlerésoj né bazé té kritereve gé lindin
nga zbatimi i rregullave té aplikueshme té konkurrencés né BE, né veganti nga nenet
101, 102, 106 dhe 107 té Traktatit té Bashkimit Evropian dhe instrumentet interpretuese
té miratuara nga institucionet e BE-sé (shih nenit 75 para. 2 i MSA-sé). Pérve¢ késaj,
edhe vet neni 66 i LMK-sé kérkon gé zbatimi i atij ligji duhet té jeté né pajtim mé
Direktivat e Bashkimit Evropian pér konkurrencén. Né kété kontekst, kjo gjykaté
vleréson se dispozitat e Rregullores (KE) nr. 1/2003 té Késhillit Evropian té datés 16
dhjetor 2002 pér Zbatimin e Rregullave t&€ Konkurrencés, si pjesé pérbérése e sé drejtés

sé BE-sé lidhur me ¢éshtjet nga fusha e konkurrencés, duhet té zbatohet né kété rast.

Sipas nenit 2 té rregullores sé cekur né pasuesin e mésipérm “Né té gjitha procedurat
kombétare dhe té komunitetit pér zbatimin e neneve 81 dhe 82 té Traktatit, barra e
provés pér njé shkelje té nenit 81, paragrafi 1 ose nenit 82 té Traktatit i takon palés ose
autoritetit gé bén kété akuzé. Barra e provés pér faktin se plotésohen kushtet e nenit 81,
paragrafi 3 té Traktatit, i takon ndérmarrjeve ose shogatave té ndérmarrjeve qé i
referohen kétij dispozicioni”. Nga kjo rrjedhé se, barra e provés pér té provuar se njé
shoqéri tregtare ka vepruar né kundérshtim me dispozitat gé e rregullojné

konkurrencén, né rastin konkret nenit 4 para. 1 nénpara. 1 t& LMK-sé, pér té cilat mund

té shgiptohet gjobé ndéshkuese, i takojné autoritetit publik gé pretendon se ajo shkelje
ka ndodhur, né rastin konkret té Paditurit.

Madje si¢ rrjedh nga praktika e Gjykatés sé Drejtésisé té Bashkimit Evropian (kétu e
tutje GjDBE), né kété rast, zbatohet parimi i prezumimit té pafajésisé, i cili éshté njé
parim i pérgjithshém i sé drejtés sé Bashkimit Evropian dhe gé éshté pérfshiré né nenin
48 para. 1 té Kartés sé té Drejtave Themelore té Bashkimit Evropian (shih vendimin e
datés 22 néntor 2012, E.ON Energie kundér Komisioni, C-89/11 P, EU:C:2012:738,
pika 72 e tutje dhe jurisprudencén e pérmendur aty). Ky parim, sipas jurisprudencés sé
GjDBE-sé, éshté i zbatueshém né procedurat pér shkelje té rregullave té konkurrencés
gé vlejné pér ndérmarrjet dhe gé mund té ¢ojné né vendosjen e gjobave apo gjobave
ndéshkuese (shih vendimin e datés 22 néntor 2012, E.ON Energie kundér Komisioni,
C-89/11 P, EU:C:2012:738, pika 73 dhe jurisprudencén e pérmendur aty).

Pra, juridikisht éshté obligim i té Paditurit gé né procedurén administrative té vértetoj
se Paditési me subjektet tjera té hetuara né té njéjtén proceduré administrative e ka pasur
aktivitet né bazé té bashképunim joformal, pérmes té cilit kané caktuar ose ka tentuar
té caktojné, né ményré té drejtpérdrejté ose té térthorté, cmimet e blerjes ose té shitjes,
apo ¢do kusht tjetér tregtimi né tregun naftés dhe benzinés, megenése pér kéto shkelje

i Padituri ligjérisht éshté i autorizuar té shqiptoj gjoba ndéshkuese.

Gjykata e sheh té réndésishme té sqaroj se, né kété gjykaté jané zhvilluar dhe né
momentin e dhénies sé kétij aktgjykimi jané né zhvillim edhe 1€ndé tjera té ngjashme
ndérmjet té Paditurit dhe subjekteve tjera té hetuara né té njéjtén proceduré
administrative, megjithaté gjykata e ka juridikisht t&¢ pamundshme gé njohurit e marra
nga njé Iéndé e caktuar lidhur me sjelljen e subjekteve tjera té hetuara né procedurén
administrative t’i barté né 1éndén tjetér (né kété 1€ndé), megenése ato jané 1éndé té
vecanta (té ndara) bazuar né padi té vecganta, si dhe kundér akteve administrative té
vecganta. Kjo edhe pér faktin se, Paditésit do ta kishte t& pamundshme gé té deklarohet
ose té parages kundérshtime né raport me faktet e paragitura dhe provat e administruara
né procedurat tjera. Pérveg késaj, gjykata nuk e pati juridikisht t&€ mundshme t’i bashkoj
Iéndét, meqgenése pér kété gjé nuk e kishte pélgimin e paléve, si¢ kérkon nenit 408 para.
3 i LPK-sé.

Gjykata e sheh té réndésishme té sgaroj se, pajtohet me sqarimet dhe definicionet

juridike té sé Paditurit té dhéna né vendimin e goditur dhe gjaté procedurés para késaj

gjykate, megjithaté thelbi i anulimit té aktit administrativ té sé Paditurit géndron né
faktin se rrethanat, nga té cilat varet konstatimi i shkeljeve té nenit 4 para. 1 nénpara. 1
té LMK-sé, nuk jané paraqgitur né vendimin e goditur, rrjedhimisht pér kété gjykaté nuk

jané vértetuar né procedurén administrative para té Paditurit.

Konstatimet e gabuar té gjendjes faktike té béra nga i Padituri kané rezultuar me zbatim
té gabuar té sé drejtés materiale administrative lidhur me shqiptimin e ndéshkimeve
administrative. Shqiptimi i gjobave ndéshkuese éshté e rregulluar me nenin 56 para. 1
nénpara. 1 [Masat Ndéshkuese pér Shkelje t¢ Rénda té Rregullave né Konkurrencén e
Tregut] t&¢ LMK-sg, sipas té cilit “1. Masa ndéshkuese né njé shumé deri né dhjeté
pergind (10%) té totalit té t& hyrave gé ndérmarrja e ka realizuar né vitin e fundit pér
té cilin éshté pérfunduar raporti financiar, ndéshkohet ndérmarrja nése: 1.1. lidhé
marréveshje té ndaluar ose né ndonjé ményré tjetér merr pjesé né marréveshjen me té
cilén éshté crregulluar konkurrenca, né ményrén e pérshkruar né dispozitén e nenit 4
té kétij ligji”. Si¢ vérehet nga dispozita e sapo cituar, kusht pér shqiptimin e masés
ndéshkuese éshté lidhja e marréveshjes sé ndaluar, me té cilén ¢rregullohet konkurrenca
né ményrén e pérshkruar né nenin 4 té¢ LMK-sé. Megenése né rastin konkret nuk éshté
konstatuar se Paditési e ka shkelur nenin 4 para. 1 nénpara. 1 té LMK-sg, atéheré nenin
56 dhe dispozitat pasuese lidhur me rrethanat né bazé té cilave pércaktohet lartésia e

masés ndéshkimore nuk munden té zbatohen.

Pér arsyet e cekura mé larté, gjykata pérfundimisht e gjeti se vendimi i goditur né pikén
I, 1., IV., dhe V. éshté dhéné duke u bazuar né gjendje té gabuar faktike, e cila ka cuar
edhe né zbatimin e gabuar té sé drejtés materiale administrative. Kéto shkelje jané né
kundérshtim me nenin 4 para. 1 nénpara. 1 t¢ LMK-sé dhe nenit 51 para. 1 nénpara. 5
té LPPA-sé lidhur me nenin 16 para. 1 nénpara. 3 té LKA-sé, rrjedhimisht gjykata e
anuloi até né pikat 1., I11., IV., dhe V.

Gjithashtu gjykata vleréson se natyra e konfliktit administrativ konkret éshté e atillé, gé
nuk éshté e nevojshme nxjerrja e aktit té ri administrativ, rrjedhimisht gjykata vendosi
gé veté ta anuloj vendimin, pa e obliguar té Paditurén qgé té nxjerr akt tjetér
administrativ. Fakti se i Padituri pér secilin subjekt té hetuar né procedurén
administrative ka dhéné vendim té vecanté me arsyetimin pérkatés, té cilét kané
pérfunduar me vendim gjygésor ose jané né shqyrtim e sipér né kété gjykaté, e béri té
pamundshme gé Iénda té kthehet né rivendosje te i Padituri, pasi ai vendim nuk mund

té plotésohet pér palét gé e kané pérfunduar procedurén e konfliktit administrativ ose

jané té pritjet t& vendimit gjygésor né bazé té padisé sé tyre. Gjykata vendosi se ky
aktgjykim e zévendéson aktin administrativ té anuluar, né bazé té nenit 46 para. 4 i
LKA-sé.

Gjykata rikujton se, ligjshméria e aktit administrativ t€ kontestuar shqyrtohet nga
gjykata brenda kufijve té kérkesés nga padia, por nuk obligohet nga shkaget e padisé,
si¢ parasheh neni 44 para. 1 i LKA-sé, ndérsa pér nulitetin (paligjshmériné) e aktit
administrativ gjykata kujdeset sipas detyrés zyrtare, si¢ urdhéron neni 44 para. 2 i LKA.
Kjo nénkupton se, gjykata e shqyrton ligjshmériné e aktit administrativ té goditur edhe

pér arsye té cilat paditési nuk i nga ngritur para gjykatés.

Né anén tjetér, gjykata e vlerésoi padiné e Paditésit edhe né raport me kérkesén e
Paditésit gé té anulohet Njoftimi mbi Konstatimin e Gjendjes faktike nr. 40/20 i datés
31.01.2020 i té Paditurit dhe pika Il1. té dispozitivit té vendimit té goditur, dhe erdhi né

pérfundim se ajo éshté e palejuar né kéto pjesé.

Sipas nenit 13 para. 1 té LKA-sé “Konflikti administrativ mund té fillojé vetém kundér
aktit administrativ té nxjerré né procedurén administrative né shkallé té dyté”, ndérsa
né para. 2 sé té njéjtin nen pércaktohet se “Konflikti administrativ mund té fillohet edhe
kundér aktit administrativ té shkallés sé paré, kundér té cilit né procedurén
administrative ankimi nuk éshté i lejuar”. Objektin e konflikti administrativ ¢ ka
rregulluar edhe neni 14 i LKA-sé, sipas t€ cilit “Konflikti administrativ mund té fillojé
edhe kur organi kompetent nuk ka nxjerré akt pérkatés administrativ sipas kérkesés ose

ankeseés sé palés, nén kushtet e parashikuara me kété ligj.”

Si¢ vérehet nga dispozitat e neneve té cituar mé larté, objekt i shqyrtimit né konfliktin
administrativ. mund té jeté vetém shqyrtimi i ligjshmérisé sé aktit administrativ
pérfundimtar té organit administrativ té shkallés sé dyté ose té shkallés sé paré né raste

té caktuara, si dhe heshtja administrative.

Neni 3 para. 1.2 i LKA-sé aktin administrativ e ka definuar se “Akt administrativ - ¢do
vendim té organit té paraparé né nén-paragrafin 1.1. té kétij paragrafi, i cili merret né
fund té njé procedure administrative né ushtrimin e autorizimeve publik edhe gé prek,
né ményré té favorshme ose jo té favorshme té drejtat e njohura ligjérisht, lirité ose
interesat e personave fiziké ose juridiké pérkatésisht palés tjetér né vendosjen e ¢éshtjes
administrative”. Nga ky definicion ligjor vérehet se, pér tu konsideruar njé veprim

procedural administrativ si akt administrativ né kuptim té LKA-sé, ai duhet gé (i) té

nxirret nga njé organ administrativ né kuptim té nenit 3 para. 1 nénpara. 1.2 té LKA-Sg,
(i) té nxirret né fund té procedurés administrative né ushtrimin e autorizimeve publik,
(iii) € né vendosjen e ¢éshtjes administrative t’i prek né ményré té favorshme ose jo té
favorshme té drejtat e njohura ligjérisht, lirité ose interesat e paléve né procedurén

administrative.

Né rastin konkret, Njoftimi mbi Konstatimin e Gjendjes faktike nr. 40/20 i datés
31.01.2020 i té Paditurit nuk éshté akt administrativ pérfundimtar, por ai paraget veprim
procedural administrativ té obligueshém pér té Paditurin para seancés dégjimore nga
neni 49 para. 2 i LMK-sé. Ky veprim procedural nuk ndérmerret né fund té procedurés
administrativ, pra me até nuk pérfundon procedura administrative. Kjo situaté éshté e
rregulluar me nenin 34 para. 1 nénpara. 1.2 té LKA-sé, sipas té cilit “Gjykata e hedh
poshté padiné me vendim, nése konstaton se: (...) 1.2. akti gé kontestohet me padi nuk

éshté akt administrativ;”.

Lidhur me piké 111 té vendimit té goditur, né kété drejtim gjykata rikujton se me até
piké ishte konstatuar se Paditési nuk ka abuzuar me pozitén dominuese né tregun
individual ose kolektiv, pérkatésisht nuk e ka shkelur nenin 11 t¢ LMK-sé. Si¢ vérehet,
kjo piké e vendimit té goditur éshté né favor té Paditésit, rrjedhimisht me té nuk cenohet
as njé e drejté ose interes i tij, e as nuk ngarkohet me ndonjé detyrim. Gjykata gjithashtu
vérejti se Paditési né asnjé moment gjaté procedurés nuk ka deklaruar se me padi nuk
kérkohet shqyrtimi i ligjshmérisé lidhur me pikén Ill. té dispozitivit t& vendimit té

goditur.

Duke gené késhtu, gjykata vleréson se Paditési nuk ka té drejté té kérkoj anulimin e njé
akti administrativ né pjesén, e cila nuk i cenon té drejtat e tij e as nuk i cakton atij ndonjé
detyrim. Kété géndrim gjykata e mbéshtet né nenin 10 para. 1 té LKA-sé, sipas té cilit
“Té drejté pér té nisur konfliktin administrativ ka personi fizik si dhe personi juridik,
nése vleréson se me aktin administrativ pérfundimtar né procedurén administrative, i
éshté shkelur ndonjé e drejt apo interes ligjor”, si dhe nenin 34 para. 1 nénpara. 3 té
LKA-sé, i cili ka pércaktuar se “Gjykata e hedh poshté padiné me vendim, nése
konstaton se: (...) &shté e garté se me aktin administrativ, gé kontestohet me padi, nuk

preken té drejtat e paditésit ose interesi i tij i drejtpérdrejté i bazuar né ligj”

Prandaj, duke gené se Njoftimi pér Konstatimin e Gjendjes Faktike nr. 40/2020 i datés
31.01.2020 i té Paditurit nuk éshté akt administrativ pérfundimtar, si dhe pika Il e

vendimit té goditur nuk i cenon té drejtat dhe interesat e Paditésit, atéheré gjykata né
bazé té nenit 34 para. 1 nénpara. 2 dhe 3 t¢ LKA-sé e hodhi poshté padiné lidhur me
kété pjesé.

65. Pér arsyet e cekura mé larté, duke u bazuar né nenet 13, par. 1, nén par. 1.12 lidhur me

par. 5 té Ligjit nr. 08/L-015 pér Gjykatén Komerciale dhe nenin 43 para. 3 lidhur me
nenin 46 para. 4 té6 LKA-sé, gjykata vendosi si né dispozitiv té kétij aktgjykimi.

Gjykata Komerciale e Kosovés
Dhoma e Shkallés sé Paré, Departamenti pér Céshtje Administrative
KA.nr.400/2022

Gjyqtari

Arben Toska

UDHEZIMI PER MJETIN E GODTIJES: Kundér kétij aktgjykimit mund té paragitet ankesé
brenda afatit prej pesémbédhjeté (15) ditéve nga dita e pranimit. Ankesa né formé té shkruar
dhe né ekzemplaré té mjaftueshme pér gjykatén dhe secilén palé tjetér dorézohet né kété
gjykaté, ndérsa i drejtohet Dhomés sé Shkallés sé Dyté té Gjykatés Komerciale.

